State of California—Health and Human Services Agency

nE
20 Y
'R

0

California
Department of

Heaith Services

DIANA M. BONTA, R.N., Dr.P.H.
Director

e Department of Health Services

ARNOLD SCHWARZENEGGER
Governor

PABATID MULA SA TANGGAPAN SA PAGPAPLANO NG PAMILYA NG CALIFORNIA
(CALIFORNIA OFFICE OF FAMILY PLANNING),
PROGRAMA NG KASUNDUAN NG PAMILYA (FAMILY PACT PROGRAM)

Ang patalastas na ito ay nagpapaliwanag kung paano maaaring magamit at
maibunyag sa iba ang mga impormasyong medikal tungkol sa inyo at kung
paano ninyo makukuha ang impormasyong ito.
MANGYARING BASAHIN ITO NANG MABUTI.

ANG KALIHIMAN AT KAYO

Ang inyong impormasyong pangkalusugan ay personal at
pribado. Kailangang panatilihing lihim ng Programa ng
Family PACT ang inyong impormasyong pangkalusugan.
Nakakakuha kami ng impormasyon tungkol sa inyo sa
panahong nag-aaplay kayo para sa mga serbisyong
ipinagkakaloob namin. Ang mga doktor, dentista, klinika,
laboratoryo, at ospital na tumitingin sa inyo ay
nagpapadala sa amin ng impormasyon kapag hinihiling
nilang aprobahan at bayaran namin ang mga serbisyong
pangkalusugan na ipinagkaloob sa inyo. Kailangang
ibigay namin sa inyo ang Patalastas na ito tungkol sa
batas na nauukol sa kung paano namin
pinangangalagaan at pinananatiling lihim ang inyong
impormasyong pangkalusugan at kung ano ang inyong
mga karapatan.

MGA PAGBABAGO SA PATALASTAS TUNGKOL SA MGA
PATAKARAN SA KALIHIMAN

Kailangang sundin ng Family PACT ang mga tuntunin ng
Patalastas na ito. May karapatan kaming baguhin ang
aming mga patakaran sa kalihiman at gamitin ito sa lahat
ng mga rekord ng Family PACT. Kung mayroon nga
kaming babaguhin, kami ay gagawa ng panibagong
Patalastas at ibibigay namin agad sa mga taong kasali sa
sa programa ng Family PACT.

PAANO NAMIN MAAARING MAGAMIT AT MAIBUNYAG ANG
IMPORMASYON TUNGKOL SA INYO

Ang Family PACT at ang mga taong may-kaugnayang
pantrabaho sa amin ay kailangang sumunod sa mga
batas na nauukol sa paraan ng aming paggamit at
pagbunyag sa iba ng inyong impormasyon. Ang inyong

pangalan, address, mga bagay-bagay na personal tungkol
sa inyo, mga medikal rekord ninyo, at ang kasaysayang
medikal ninyo ay maaari lamang magamit o maibunyag
para sa dahilang nauugnay sa pamamahala sa programa
ng Family PACT, maliban sa mga panahon na kami ay
mapilitang magbunyag ng impormasyon alinsunod sa
batas. Kabilang sa mga tinutukoy na dahilan:

e Pag-aaproba ng pagiging karapat-dapat at ng halaga
ng tulong na medikal

e Pag-aaproba, pagkakaloob, at pagbabayad sa mga
serbisyo ng Family PACT

e Pag-iimbestiga o pag-uusig ng mga kasong nauugnay
sa Family PACT (tulad ng pandaraya)

Isinasaad ng mga halimbawa sa ibaba ang mga paraan
kung paano namin maaaring magamit o0 maibunyag ang
inyong impormasyong pangkalusugan para sa
paggagamot, sa pagbabayad, at sa pamamahala ng mga
serbisyong pangkalusugan:

1. Para sa paggagamot: Kayo ay maaaring
mangailangan ng mga serbisyong medikal para sa

kalusugan ng mga bahagi sa pag-aanak, na dapat
aprobahan muna ng Family PACT. Kami ay
tatanggap ng impormasyon mula sa ibang tao at
ibubunyag namin ito sa iba pang tao upang makatiyak
na matanggap ninyo ang serbisyong kailangan ninyo.

2. Para sa pagbabayad: Tinatanggap, sinusuri,
inaaprobahan, pinoprocess at binabayaran ng Family
PACT at ng ibang may-kaugnayang pantrabaho sa
amin ang mga singil para sa mga pangangalagang
pangkalusugan na ipinadadala sa amin para sa
serbisyong medikal na ipinagkaloob sa inyo para sa
kalusugan ng mga bahagi sa pag-aanak. Kapag




ginagawa namin ito, nagbubunyag kami ng
impormasyon sa mga doktor, mga laboratoryo, mga
klinika, at mga iba pang naniningil sa amin para sa
mga serbisyong ipinagkaloob nila.

3. Para sa pamamahala hg mga serbisyong
pangkalusugan: Maaaring naming gamitin ang
inyong mga rekord na pangkalusugan upang suriin
ang uri ng mga natatanggap ninyong serbisyong
medikal para sa kalusugan ng mga bahagi sa pag-
aanak. Maaari rin naming gamitin ang mga ito sa
pag-odit, sa mga programang nauukol sa pandaraya
at sa paggamit sa di-tamang paraan, sa pagplano, at
sa pamamahala sa programa ng Family PACT

IBA PANG PAGGAMIT SA INYONG IMPORMASYONG
PANGKALUSUGAN

Kami ay maaaring mapilitang magbunyag ng inyong
impormasyong pangkalusugan alinsunod sa kautusan ng
korte o kapag iniuutos ng batas. Kusang-loob naming
ibubunyag ang impormasyon sa korte o sa abogado kung
ito ay nauugnay sa pamamahala sa Family PACT. Ang
ganitong mga kaso ay maaaring may kinalaman sa
pandaraya o sa mga paghahabol sa ibang partidong may
legal na pananagutang magbayad sa inyong
pagpapagamot upang mabawi ang pera, kapag binayaran
na ng Family PACT ang inyong medical claim.

Kayo o ang inyong doktor, ospital, atbp. ay maaaring
mag-apela ng mga desisyon ng Family PACT tungkol sa
mga claim para sa mga serbisyong ipinagkaloob sa inyo.
Ang inyong impormasyong pangkalusugan ay maaaring
magamit sa pagdedesisyon sa ganitong mga apelasyon.

KAILAN KAILANGAN ANG NAKASULAT NA PAHINTULOT?

May-takda ang mga paraan sa paggamit o sa pagbunyag
ng Family PACT sa inyong impormasyon. Kung sa
anumang oras naisin ng Family PACT na gamitin ang
inyong impormasyong pangkalusugan sa anumang
paraang hindi nakalista sa itaas, kailangan kaming
kumuha mula sa inyo ng kasulatan na nagbibigay ng
pahintulot. Kapag binigyan ninyo kami ng nakasulat na
pahintulot upang gamitin o ibunyag ang inyong
impormasyon para sa iba pang dahilan, maaari ninyong
iurong ito sa anumang oras sa pamamagitan ng isang
kasulatan.

ANO ANG AKING MGA KARAPATAN SA KALIHIMAN?
Kayo ay may karapatan na:

o Kayo ay may karapatang humiling sa amin na ang
inyong personal na impormasyon sa Family PACT
ay huwag gamitin o ibunyag sa iba sa mga
paraang nakalista sa itaas. Maaaring hindi namin
masang-ayunan ang inyong kahilingan.

¢ Kayo ay may karapatang humiling sa Family
PACT na kayo ay kontakin lamang sa
pamamagitan ng sulat o sa ibang address, sa
isang post office box, o sa humero ng telepono.
Tatanggapin namin ang mga makatwirang

kahilingan kung kinakailangan para
mapangalagaan ang inyong kaligtasan.

e Kayo ay may karapatang makita at kumuha ng
kopya ng impormasyong nasa Family PACT
tungkol sa inyo. Maaari ring tingnan ito ng
sinumang tao na may karapatang legal na kumilos
para sa inyo (ang inyong personal na kinatawan)
at maaaring kumuha siya ng kopya ng
impormasyong ito para sa iyo. Ang Family PACT
ay may impormasyon tungkol sa inyong pagiging
karapat-dapat, impormasyon tungkol sa mga singil
sa inyong pagpapagamot, at medikal na
impormasyon tungkol sa kalusugan ng mga
bahagi sa pag-aanak, na ginagamit namin sa pag-
aproba ng mga serbisyo para sa inyo o sa
pamamahala sa mga serbisyong pangkalusugan
para sa mga bahagi sa pag-aanak. Kayo ay
padadalhan ng pormularyong kailangang sulatan
at pagbabayarin ng singil para sa gastos ng
pagkokopya at pagpapadala sa koreo ng mga
rekord. Maaaring hindi namin ipakita sa inyo ang
ilang bahagi ng inyong rekord ayon sa mga
dahilang pinahihintulutan ng batas.

e Kayo ay may karapatang humiling na palitan ang
impormasyon sa inyong rekord kung hindi tama o
hindi kompleto ito. Maaaring pahindian namin ang
inyong kahilingan kung hindi ang Family PACT
ang gumawa o nagtago nito, o kung tama na o
kompleto na ito. Maaari kayong humiling na
rebyuhin ang aming pagtanggi o magpadala ng
sulat ng di-pagsang-ayon sa aming desisyon. Ang
pahayag na ito ay itatagong kasama ng inyong
mga rekord sa Family PACT.

e Kapag ibinunyag namin ang inyong
impormasyong pangkalusugan para sa ibang
dahilan maliban sa paggagamot sa inyo, sa
pagbabayad, o sa pamamahala sa Family PACT,
kayo ay may karapatang humiling ng listahan na
nagsasaad kung kanino namin ibinunyag ang
impormasyon, kailan, para sa anong dahilan, at
kung anong impormasyon ang ibinunyag.

e Kayo ay may karapatang humiling ng kopya nitong
Patalastas Tungkol sa Patakaran sa Kalihiman na
nilimbag sa papel. Maaari rin ninyong makita ang
Patalastas na ito sa aming website sa:
www.familypact.org.

PAANO NINYO KAMI MAAARING MAKONTAK PARA SA
KARAGDAGANG IMPORMASYON

Kung nais ninyong gamitin ang alinman sa mga karapatan
sa kalihiman na ipinaliliwanag sa Patalastas na ito,
mangyaring tawagan o sulatan kami sa:

Privacy Officer
CA Department of Health Services
P.O. Box 942732, MS 4722
Sacramento, CA 94234-7320
(916) 255-5259 o (877) 735-2929 TTY/TDD



http://www.familypact.org/

Upang makakuha ng kopya nitong patalastas sa ibang
wika, sa Braille, na limbag sa malalaking letra, sa
audiocassette, o sa computer disk, mangyaring tumawag
o sumulat sa Privacy Officer sa numero ng telepono at
address na nakalista sa Patalastas na ito.

MGA SUMBONG

Kung sa paniwala ninyo linabag ang inyong mga
karapatan sa kalihiman at nais ninyong magsumbong,
maaari kayong magsampa ng sumbong sa pamamagitan
ng pagtawag o pagsulat sa::

Privacy Officer
CA Department of Health Services
P.O. Box 942732, MS 4722
Sacramento, CA 94234-7320
(916) 255-5259 o (877) 735-2929
TTY/TDD

(o]

Secretary of the U.S. Department of
Health and Human Services
Office for Civil Rights
Attention: Regional Manager
50 United Nations Plaza, Room 322
San Francisco, CA 94102

(800) 368-1019

WALANG PAGHIHIGANTI

Hindi maaaring tanggalin ng Family PACT ang inyong
mga benepisyo sa pangangalagang pangkalusugan o
gumawa ng kahit ano upang saktan kayo sa anumang
paraan kapag magsampa kayo ng sumbong o gamitin
ninyo ang alinman sa mga karapatan sa kalihiman na
binabanggit sa Patalastas na ito.

MGA KATANUNGAN

Kung kayo ay may anumang katanungan tungkol sa
Patalastas na ito at nais ninyo ng karagdagang
impormasyon, mangyaring kontakin ang Privacy Officer,
Department of Health Services, sa address at numero ng
telepono na nakalista sa Patalastas na ito.

*****MAHALAGA*****

ANG FAMILY PACT AY WALANG
KOMPLETONG KOPYA NG INYONG MGA MEDIKAL
REKORD. KUNG NAIS NINYONG MAKITA,
KUMUHA NG KOPYA, O BAGUHIN ANG INYONG
MGA MEDIKAL REKORD, MANGYARING
KONTAKIN ANG INYONG DOKTOR, O KLINIKA.

